Povidone-lodine (10% w/v)

Apakah kegunaan Hovid-Povidone
10% Solution

Hovid-Povidone  Solution  digunakan
sebagai bahan disinfektan dan antiseptik,
terutamanya untuk rawatan luka tercemar

dan melecet.

Bagaimana Hovid-Povidone 10%
Solution berfungsi

Hovid-Povidone 10% Solution
mengandungi Povidone-lodine yang
memberikan kesan antibakteria dan
antikulat.

Sebelum menggunakan Hovid-

Povidone 10% Solution

- Bila tidak boleh menggunakan

Jangan ambil ubat ini jika:

e Anda alah kepada povidone-iodine
atau sebarang bahan lain yang
terkandung di dalam ubat ini
(disenaraikan  dalam  maklumat
lanjut).

- Sebelum menggunakan Hovid-
Povidone 10% Solution
Beritahu doktor atau ahli farmasi anda
jika anda:
e mempunyai gangguan tiroid.
e merancang untuk menjalani ujian
fungsi tiroid.

Mengandung dan menyusu
Sila bincang dengan doktor atau ahli
farmasi anda jika anda mengandung,

merancang untuk mengandung, atau
sedang menyusukan anak sebelum
mengambil sebarang ubat.

Ibu yang mengandung dengan jangkitan
faraj tidak sepatutnya dirawat dengan
povidone-iodine di kawasan faraj kerana
ia boleh menyebabkan pembesaran
kelenjar tiroid dan kekurangan hormon
tiroid pada bayi.

- Jika mengambil ubat-ubat lain

Beritahu doktor jika anda mengambil
sebarang ubat lain, termasuk ubat yang
dibeli tanpa preskripsi dari farmasi,
pasaraya, atau kedai makanan kesihatan.

Cara menggunakan Hovid-Povidone
10% Solution

- Berapa banyak harus digunakan
Sapukan Hovid Povidone 10% sedikit
pada bahagian kulit yang dirawat selepas
membersihkan bahagian tersebut.

- Bila perlu digunakan
Sapu 1-3 kali sehari atau ikut arahan
doktor atau ahli farmasi anda.

- Berapa lama perlu digunakan

e Gunakan ubat ini mengikut tempoh
masa yang ditetapkan oleh doktor
anda.

e Jangan guna produk ini melebihi 1
minggu, Kkecuali diarahkan oleh
doktor.

- Jika anda terlupa menggunakan

Sapukan dos yang tertinggal sebaik
sahaja anda teringat. Sekiranya sudah
hampir masa untuk dos seterusnya,
abaikan dos yang tertinggal dan
kemudian teruskan menyapu ubat
mengikut jadual seperti biasa. Jangan

sapukan dos berganda untuk
menggantikan dos yang tertinggal
- Jika menggunakannya secara

berlebihan (terlebih dos)
Hubungi doktor anda dengan segera atau
pergi ke Jabatan Kecemasan hospital
terdekat, jika dos berlebihan telah
digunakan. Ini perlu dilakukan walaupun
tiada sebarang kesan keracunan atau rasa
tidak selesa. Anda mungkin memerlukan
perhatian perubatan segera.

Penggunaan berlebihan boleh
menyebabkan pembentukan lepuh dan
keluarnya cecair dengan rasa gatal yang
teruk, rasa sakit dengan pedih dan iritasi.

Semasa menggunakan Hovid-
Povidone 109 Solution
- Perkara yang perlu dilakukan

Guna ubat anda mengikut arahan doktor.

Maklumkan kepada semua doktor,
doktor gigi dan ahli farmasi yang
merawat anda bahawa anda sedang
menggunakan  Hovid-Povidone 10%
Solution.

Beritahu doktor anda dengan segera jika
anda hamil semasa menggunakan ubat
ini.

Perkara yang tidak boleh dilakukan

e Jangan berhenti menggunakan ubat
ini kecuali dinasihati oleh doktor.

e Jangan menggunakan sebarang ubat
baharu tanpa berbincang dengan
doktor atau ahli farmasi anda.

e Jangan sapu pada kulit terluka yang
besar, atau mata.

e Jangan sapu ubat dan tutup dengan
pembalut kedap air dan udara.

e Jangan memberi Hovid-Povidone

10% Solution kepada sesiapa,

walaupun  mereka  mempunyai

simptom atau keadaan yang sama
dengan anda.

Perkara yang perlu diberi perhatian
Jika anda mempunyai sebarang
kesan sampingan, hentikan
penggunaan ubat ini dan beritahu
doktor atau ahli farmasi anda.

Kesan-kesan sampingan

Seperti  ubat-ubatan  lain, Hovid-
Povidone 10% Solution boleh
menyebabkan kesan sampingan,

walaupun bukan semua orang akan
mengalaminya.

Povidone-iodine boleh menyebabkan
terlalu  banyak asid dalam badan,
pembesaran kelenjar tiroid, kekurangan
atau kelebihan hormon tiroid dan reaksi
alergi.

Anda boleh melaporkan sebarang kesan

sampingan atau kesan advers ubat Tarikh kemaskini RiIMUP

kepada Pusat Pemantauan Kesan Advers 11/08/2023
Ubat Kebangsaan melalui laman web

npra.gov.my [Consumers — Reporting

Side Effects to Medicines (ConSERF) or Nombor Siri

Vaccines (AEFI)]. NPRA(R4/1)030823/00063
Cara penyimpanan dan pelupusan
Hovid-Povidone 10% Solution

- Penyimpanan
Jauhi semua ubat daripada kanak-kanak.

Simpan di bawah suhu 30°C. Lindungi
daripada pembekuan.

- Pelupusan
Ubat-ubatan tidak harus dilupuskan

melalui air buangan atau sisa isi rumah.
Sila rujuk kepada ahli farmasi anda
mengenai cara yang betul untuk
melupuskan ubat yang tidak diperlukan
lagi. Langkah-langkah ini  dapat
membantu melindungi alam sekitar.

Maklumat lanjut

- Rupa dan warna produk

Cecair berwarna perang-merah gelap
dengan bau iodine

- Bahan-bahan kandungan
- Bahan aktif
Povidone-iodine

- Bahan tidak aktif
Polysorbate 20 (Tween 20)
Citric Acid Anhydrous
Disodium Hydrogen Phosphate
Deionised water

- Nombor MAL
MAL19920671XZ

Pengilang

Hovid Berhad

121, Jalan Tunku Abdul Rahman
(Jalan Kuala Kangsar)

30010 Ipoh, Perak.

Pemegang Pendaftaran Produk
Hovid Berhad

121, Jalan Tunku Abdul Rahman
(Jalan Kuala Kangsar)

30010 Ipoh, Perak.




